
Kailasavarnanam 7

కైలాసవర్ణనమ్   ౭

(కైలాసశైలే   దేవీమహాసౌధవర్ణనమ్  ౭)
స్కన్దః  -
తత్ర దేవ్యా మహాసౌధే నవరత్నవిచిత్రితమ్  ॥౨౭॥
గర్భాగారం మహేశస్య రమ్యన్దేవీశ్వరస్య  చ ।
ప్రాకారగోపురోపేతం  రత్నతోరణమణ్డితమ్  ॥౨౮॥
మాణిక్యముకురోద్దామరుద్రక్రీడావృషైర్యుతమ్     ।
సురమ్యరత్నకలశపతాకాభ్రాజిశేఖరమ్  ॥౨౯॥
తత్ర లిఙ్గం  సుధాపూరధవలీకృతదిఙ్ముఖమ్ ।
కాకోదరఫణాభ్రాజిబిల్వాలఙ్కృన్తమస్తకమ్  ॥ ౩౦॥
సుధాధామకఖణ్డోప్తరత్న  (ద్రత్న )గోలకభూషితమ్ ।
తద్వై  దేవీశ్వరం లిఙ్గం  పూజయత్యమ్బికా సదా ॥ ౩౧॥
సుధాసాగరనీరోత్థకలశైర్నవరత్నజైః    ।
పఞ్చామృతమహాధారాగన్ధమోదైశ్చ   నీరకైః  ॥ ౩౨॥
యక్షకర్దమజాలేపవేష్టనామ్బరసున్దరమ్    ।
బిల్వచమ్పకధత్తూరరత్నపఙ్కజమాలినీ  ॥ ౩౩॥
జాతీసరావలీశోభిలిఙ్గమౌలిమనోహరమ్  ।
తక్కోలాగరుజోధూపధూమైశ్శివా  తదా ॥ ౩౪॥
కురువిన్దమణిజ్యోతిదీపైరుద్యోతితాన్తరమ్   ।
సుపుణ్డరీకమాలాభిర్నవనీలోత్పలస్రజా   ॥ ౩౫॥
హరిన్మణినిభైర్బిల్వైస్సహస్త్రైః    పూజయేచ్ఛివా ।
భక్ష్యభోజ్యవరాన్నానాం రాశిభిశ్శైలకన్యకా  ॥ ౩౬॥
తామ్బూలైః  ఖదిరాసారస్వర్ణకర్పూరఖణ్డజైః    ।

కైలాసవర్ణనమ్   ౭

నీరాజనైర్ముఖరితశఙ్ఖకాహలమద్దలైః     ॥ ౩౭॥
వీణావేణుజమడ్డూత్థదున్దుభ్యాదిసునిస్వనైః     ।
రుద్రాణీనర్తనైశ్చైవ    యోగినీగణవాదనైః  ॥ ౩౮॥
త్రికాలం  పూజయత్యేవం త్రిపుణ్డ్రలలితాలకా   ।
రుద్రాక్షకీలితాపారముక్తామణిసరోజ్వలా  ॥ ౩౯॥
సోమశౌచే వాససీ సాప్యరజే ధారిణీ శివా ।
సంస్తువన్తీ  మహాలిఙ్గం  దేవీశ్వరమతన్ద్రితా
కృతాఞ్జలిపుటా  దేవీ ప్రకృష్టఞ్చాష్టవిగ్రహమ్     ॥ ౪౧॥
॥ ఇతి శివరహస్యాన్తర్గతే  మాహేశ్వరాఖ్యే కైలాసశైలే   దేవీమహాసౌధవర్ణనమ్  ॥
- ॥ శ్రీశివరహస్యమ్  ।మాహేశ్వరాఖ్యః ప్రథమాంశః  । అధ్యాయః ౨౭ - కైలాసవర్ణనే 
దేవీపూజాస్తుతికథనమ్ ।౨౭-౪౧॥
- .. shrIshivarahasyam . mAheshvarAkhyaH prathamAMshaH . adhyAyaH 27 -

kailAsavarNane devIpUjAstutikathanam . 27-41..

Notes:

Skandaస్కన్ద describes about the grand residence of Devīదేవీ Mount Kailāsa కైలాస  శైల ;
and mentions about the Devīśvara Śivaliṅga దేవీశ్వర శివలిఙ్గ that She worships there.

Śivarahasyam Aṃśaḥ-1 (Māheśvarākhya) శివరహస్యమ్ అంశః-౧ (మాహేశ్వరాఖ్య) has

several descriptions about Mount Kailāsa కైలాస  శైల  and Śiva శివ. Selected verses from

some of the chapters are presented here.

